भारत सरकार
रेल मंत्रालय
राज्‍य सभा
अतारांकित प्रश्‍न सं. 1225
23.03.2012 को दिया जाने वाला उत्‍तर
उत्‍तर-पूर्वी क्षेत्र के लिए समर्पित रेलवे जोन 
1225.
श्री कुमार दीपक दास: 
क्‍या रेल मंत्री यह बताने की कृपा करेंगे कि:
(क)
क्‍या उत्‍तर-पूर्वी क्षेत्र के लिए विशेष रूप से समर्पित एक रेलवे जोन की स्‍थापना का कोई प्रस्‍ताव है; 
(ख)
यदि हां, तो प्रस्‍ताव का ब्‍यौरा क्‍या है;

(ग)
यदि नहीं, तो इसके क्‍या कारण हैं;  और
(घ)
उत्‍तर-पूर्वी क्षेत्र में रेलवे के विकास के लिए नई पहलों के साथ-साथ उनके लिए किए गए बजटीय प्रावधानों का ब्‍यौरा क्‍या है?


उत्‍तर

रेल मंत्रालय में राज्‍य मंत्री (श्री भरतसिंह सोलंकी )
(1) से (घ) एक विवरण सभापटल पर रख दिया गया है। 
उत्‍तर पूर्वी क्षेत्र के लिए समर्पित रेल जोनों के संबंध में राज्‍यसभा में दिनांक 23.03.2012 को श्री कुमार दीपक दास द्वारा पूछे जाने वाले अतारांकित प्रश्‍न  सं. 1225 के भाग (क) से (घ) तक के उत्‍तर से संबंधित विवरण 
(क) जी नहीं। 
(ख) प्रश्‍न नहीं उठता। 
(ग) पूर्वोत्‍तर सीमा रेलवे के नाम से एक रेल जोन, जिसका मुख्‍यालय गुवाहाटी में है, पहले से ही कार्य कर रहा है और पूरे पूर्वोत्‍तर क्षेत्र के कार्य को देख रहा है। मौजूदा प्रबंध संतोषजनक ढंग से कार्य कर रहा है। 
(घ) पूर्वोत्‍तर क्षेत्र में रेल के विकास के लिए विभिन्‍न नए कदम उठाए गए हैं। इसमे निम्‍नलिखित शामिल हैं: 
i) पूर्वोत्‍तर सीमा रेलवे के क्षेत्राधिकार में पड़ने वाले पूर्वोत्‍तर क्षेत्र के लिए विभिन्‍न योजना शीर्षों के अंतर्गत 31916.46 करोड़ की प्रत्‍याशित लागत पर कई कार्य प्र‍गति के विभिन्‍न चरणों में हैं। इसमें 18 नई लाइन, 5 आमान परिवर्तन और 2 दोहरीकरण कार्य शामिल है, जिनमे 9 नई लाइन और 2 आमान परिवर्तन कार्य ''राष्‍ट्रीय परियोजनाएं'' हैं। वर्ष 2012-13 के लिए चार नए सर्वेक्षणों और एक दोहरीकरण कार्य का प्रस्‍ताव किया गया है। 
ii) इसके अतिरिक्‍त, पूर्वोत्‍तर सीमा रेलवे के लिए एक रेल विद्युतीकरण सर्वेक्षण प्रस्‍ताव किया गया है। 
iii) वर्ष 2011-12 में, पूर्वोत्‍तर सीमा रेलवे के लिए तीन नए यातायात सुविधा संबंधी कार्यों (37.84 करोड़ रुपए की लागत पर) कार्यों को स्‍वीकृत किया गया। रेल बजट 2012-13 में पूर्वोत्‍तर सीमा रेलवे के लिए पांच नए यातायात सुविधा संबंधी कार्य (30.03 करोड़ रुपए की लागत पर) प्रस्‍तावित किए गए हैं।  
iv) वर्ष 2011-12 के दौरान,  दस नई गाडि़यों को शुरू किया गया, दो गाडि़यों के फेरों में विस्‍तार/बढ़ाया गया और 38 विशेष गाडि़यां चलाई गईं। वर्ष 2012-13 के रेल बजट में 6 नई गाडियों को शुरू करने, एक गाड़ी का विस्‍तार और 4 गाडि़यों के फेरे बढ़ाने का प्रस्‍ताव है। 
v) आरक्षित खंड में टिकटिंग प्रणाली के विकास के लिए, अभी तक 84 यात्री आरक्षण केंद्रों (पीआरएस) को खोला गया है, जिसमें महत्‍वपूर्ण रेलवे स्‍टेशन, रेल शीर्षों के प्रमुख मुख्‍यालय एवं गैर-रेल शीर्ष स्‍थानों और पूर्वोत्‍तर क्षेत्र के सभी राज्‍यों की राजधानियां शामिल है। इसके अतिरिक्‍त, महत्‍वपूर्ण स्‍टेशनों पर आरक्षित और अनारक्षित टिकटों को एक साथ जारी करने के लिए 38 यूटीएस-कम-पीआरएस और ''ए'', ''बी'', ''डी'' एवं ''ई'' कोटि के स्‍टेशनों पर 176 अनारक्षित टिकट प्रणालियां भी शुरू की गई हैं। आदर्श स्‍टेशन योजना के अंतर्गत विकास के लिए पूर्वोत्‍तर सीमा रेलवे में 75 स्‍टेशनों को चिह्नित किया गया है। 
vi) वर्ष 2012-13 के लिए पूर्वोत्‍तर सीमा रेलवे के लिए योजना परिव्‍यय वर्ष 2011-12 के 3002 के संशोधित अनुमानों की तुलना में वर्ष 2012-13 के लिए 3270 करोड़ रु. है। 

*****
